
 

Haitian Creole 

 

Pou Piblikasyon Imedyat: 19 jiyè 2013 

 

GOUVÈNÈ CUOMO ANONSE $2 MILYON FINANSMAN SIBVANSYON POU EDE BIZNIS NAN  

MOHAWK VALLEY  

 

National Grid ap Bay Sibvansyon pou Reparasyon ak Ranplasman Enfrastrikti ak Ekipman pou Ede 

Biznis ki sibi Domaj nan Inondasyon  

 

Gouvènè Andrew M. Cuomo te anonse jodi Komisyon Sèvis Piblik Eta New York (New York State Public 

Service Commission) te apwouve yon demann konpayi elektrik National Grid ki nan nò New York te fè 

pou bay jiska $2 milyon nan sibvansyon pou ede kliyan nand domèn agrikòl, biznis, ak gaz ak elektrisite 

komèsyal ki te sibi domaj nan plapli siklòn ak inondasyon lotre jou yo nan Mohawk Valley. Apwobasyon 

pwogram yo Komisyon an bay la, menm jan ak inisyativ ki te kreye apre pasaj Siklòn Irene ak Sipè 

Ouragan Lee, pral pèmèt National Grid bay asistans finansye ki nesesè anpil pou kliyan komèsyal ki 

kalifye anndan teritwa konpayi a ap desèvi a.  

 

“Siklòn lotre jou yo ki te devaste kominote nan tout Mohawk Valley a te kite anpil biznis ak gwo depans 

pou repare ak ranplase ekipman esansyèl,” te deklare Gouvènè Cuomo. “Sipò finansye National Grid la 

se yon resous enpòtan ki pral pote anpil soulajman ki nesesè – M ap ankouraje tout biznis ki kalifye pou 

yo aplike epi mwen di bravo pou aksyon National Grid pran yo pou ede rejyon an kontinye retabli li.” 

 

Ken Daly, Prezidan National Grid pou Eta New York, te deklare, “National Grid kontan etid konplè 

pwogram Komisyon Sèvis Piblik Eta New York (New York State Public Service Commission) fè a ak 

apwobasyon imedya li bay la. Lè nou te wè devastasyon inondasyon an te koze nan Mohawk Valley epi 

lè nou te fini restorasyon elektrisite ak gaz la, nou te konnen te rete anpil bagay nesesè pou rekonekte 

ekipman kliyan ki viktim. Nou pral fè pati efò redrèsman alontèm nan rejyon an  – epi ede rekonstwi 

kominote sa yo – menm jan nou te fè apre Siklòn Irene ak Sandy.” 

 

“Anpil kliyan ki nan teritwa sèvis National Grid la ap goumen pou redrese yo anba efè devastatè gwo 

inondasyon ki te rive akòz lapli siklòn lotre jou yo”, te deklare Prezidan Konsèy PSC Garry Brown. 

“Piblikasyon eta deklarasyon dijans Gouvènè Cuomo te fè pou konte yo mete aklè bezwen ki genyen pou 

sèvis yo vini ak yon plan pou ede rekonstwi biznis, ki pral soutni devlopman nan kominote yo.” 

Pwogram sèvis PSC apwouve madi a pral founi lajan pou ede konpanse kou ki asosye ak reparasyon 

enfrastrikti enèji ak/ou ranplasman, reyabilitasyon, bilding komèsyal, endistriyèl ak sa ki gen plizyè 

itilizasyon, ak ranplasman ekipman fiks ak ekipman ki nesesè pou fonksyònman biznis. Pou yo kalifye, 

kliyan dwe aplike pou pwogram ijans lan pou pi ta nan 31 desanm 2013. Sibvansyon ki bay nan kad 

pwogram ijans yo fèt pou ale jwenn kliyan apre tout finansman onivo federal ak eta ak peman asirans 

bay kliyan fini. 

 

Dènye siklòn ak inondasyon mwa jen yo te pòte Gouvènè Cuomo deklare eta dijans nan dat 28 jen 2013 

nan kèk pòsyon nan teritwa sèvis National Grid la, pou konte tankou Clinton, Essex, Franklin, Herkimer, 

Madison, Montgomery, Oneida, Otsego, Schoharie, St. Lawrence ak Warren; 

 

Touswit apre yon dezas natirèl, ede biznis viktim yo redrese se yon priyorite pou National Grid. Pandan 

aktivite komèsyal ap pouswiv, djòb ap rete nan kominote a, resèt kominotè ap restore, epi nouvo 

envestisman kapital ap pote plis stimilasyon nan ekonomi rejyon an. Anplis, tout kliyan sèvis yo 

benefisye restorasyon  vant, resèt ak enfrastrikti enèji. 

 

Pou resevwa sibvansyon jiska $50.000, kliyan ki pa rezidan eki kalifye dwe sibi domaj fizik nan 

enstalasyon yo epi pa dwe gen sèvis elektrisite ouben gaz akòz siklòn ak inondasyon yo. Sibvansyon 

pwogram ijans disponib sèlman pou konble vid finansye ki rete apre tout lòt sous asistans yo fin aplike, 

tankou asirans ak èd onivo federal, eta, ak lokal. 

 

Poul kalifye pou pwogram lan, aplikan an fèt pou l: 

• Se kliyan elektrisite/ouben gaz endistriyèl ouben komèsyal National Grid, ouben yon biznis 

agrikòl ki pran sèvis sou yon pri rezidansyèl National Grid; epi 

• Aplike pou asistans pou yon bilding ki te sibi domaj fizik ak pèt elektrisite ak/ouben sèvis gaz 

natirèl kòm konsekans siklòn ak inondasyon; epi 

• Bay prèv yo bezwen lajan sou baz yon defisi finansman, ki parèt nan yon bidjè ki idantifye 

finansman ki soti nan tout sous, tankou fon pèsonèl, lajan prete, regleman asirans, sous onivo 

federal, eta ak lokal; epi 

• Pwodi estimasyon pou renovasyon ki kalifye ouben yon evalyasyon domaj siklòn, ki gen ladan 

estimasyon kou pou renovasyon yon ajans gouvenmantal fè; epi 

• Abite nan yon konte Eta New York ak/ouben gouvenman Federal la deklare “Sinistre”, epi 

• Ajou nan peman bay National Grid ouben te egzekite yon akò pou peman difere ak konpayi a, 

amwenske aryere yo gen rapò dirèk ak siklòn lan; 

• Tout lè sa posib, chèche opòtinite atravè National Grid ak/ouben pwogram Enèji/Efikasite 

NYSERDA yo, epi 

• Resevwa yon apwobasyon aplikasyon an nan men yon ajans devlopman ekonomik ouben 

agrikòl lokal ki konnen pwojè aplikan an ak egzijans pwogram eta National Grid yo. Apwobasyon 

an dwe gen ladan yon vizit sit la epi dwe montre foto pou pwouve domaj siklòn nan pwopriyete 

ki ankòz la. 

